
A.L. 187 tal-2022 

ATT DWAR IT-TRATTAMENT XIERAQ TAL-ANNIMALI
 (KAP. 439)

 Regolamenti tal-2022 li jemendaw ir-Regolamenti dwar il-
Protezzjoni ta’ Annimali miżmuma għal raġunijiet tal- 

Agrikoltura

BIS-SAĦĦA tas-setgħat mogħtija bl-artikoli 7(2) u 8(1) tal-Att
dwar it-Trattament Xieraq tal-Annimali, il-Ministru responsabbli għas-
Servizzi Veterinarji għamel dawn ir-regolamenti li ġejjin:-

Titolu.

L.S. 439.09.

1. It-titolu ta’ dawn ir-regolamenti hu r-Regolamenti tal-2022
li jemendaw ir-Regolamenti dwar il-Protezzjoni ta’ Annimali
miżmuma għal raġunijiet tal-Agrikoltura u dawn ir-regolamenti
għandhom jinqraw u jinftiehmu ħaġa waħda mar-Regolamenti dwar il-
Protezzjoni ta’ Annimali miżmuma għal raġunijiet tal-Agrikoltura,
hawn iżjed ’il quddiem imsejħa "r-regolamenti prinċipali". 

Jemenda r-
regolamenti 
prinċipali.

2. Fir-regolamenti prinċipali, il-kelma "subartikolu", kull fejn
tidher, għandha tiġi sostitwita bil-kelma "subregolament".

Jemenda r-
regolament 1 
tar-regolamenti 
prinċipali.

3. Ir-regolament 1 tar-regolamenti prinċipali għandu jiġi
emendat kif ġej: 

(a) is-subregolament (1) tiegħu għandu jiġi sostitwit bis-
subregolament ġdid li ġej: 

"(1) It-titolu ta’ dawn ir-regolamenti hu r-
Regolamenti dwar il-Protezzjoni ta’ Annimali miżmuma
għal raġunijiet tal-Agrikoltura u l-Ispezzjoni ta’ Fondi fejn
jinżammu Annimali għall-Produzzjoni."; 

(b) is-subregolament (3) tiegħu għandu jiġi sostitwit bis-
subregolament ġdid li ġej: 

"(3) Dawn ir-regolamenti għandhom japplikaw
mingħajr preġudizzju għal regoli veterinarji speċifiċi li
jinsabu band’oħra, u b’mod partikolari għad-Direttivi tal-
Kunsill tal-Unjoni Ewropea 1999/74/KE, 2008/119 u 2008/
120, li għandhom ikomplu japplikaw."; u

(ċ) is-subregolament (4) tiegħu għandu jiġi sostitwit bis-
subregolament ġdid li ġej: 

"(4) L-għan ta’ dawn ir-regolamenti hu li jittrasponu
d-Direttiva tal-Kunsill 98/58/KE ta’ l-20 ta’ Lulju 1998
dwar il-ħarsien ta’ annimali miżmuma għal skopijiet ta’
biedja, u biex jimplimentaw ir-Regolament ta’
Implimentazzjoni tal-Kummissjoni (UE) 2019/723 tat-2 ta’
Mejju 2019 li jistabbilixxi r-regoli għall-applikazzjoni tar-
Regolament (UE) 2017/625 tal-Parlament Ewropew u tal-
Kunsill fir-rigward tal-mudell tal-formola standard li
għandu jintuża fir-rapporti annwali mressqa mill-Istati
Membri.".

Jissostitwixxi r-
regolament 2 
tar-regolamenti 
prinċipali.

  4. Ir-regolament 2 tar-regolamenti prinċipali għandu jiġi
sostitwit bir-regolament ġdid li ġej:

"Tifsir. 2. Għall-finijiet ta’ dawn ir-regolamenti għandu
japplika t-tifsir li ġej:

Kap. 439. "Att" tfisser l-Att dwar it-Trattament Xieraq tal-
Annimali;

 "annimal" tfisser kull annimal (inkluż ħut, rettili
jew amfibji), imrobbija jew miżmuma għall-produzzjoni
ta’ ikel, suf, ġlud jew pil jew għal skopijiet oħra ta’
agrikoltura;

 "awtorità kompetenti" tfisser l-awtorità kompetenti
fit-tifsira tal-Artikolu 3(3) tar-Regolament (UE) 2017/
625 tal-Parlament Ewropew u tal-Kunsill, f’Malta, is-
Servizz Veterinarju;

"Direttur" tfisser id-Direttur għas-Servizzi
Veterinarji u tinkludi, sal-limitu tal-funzjonijiet mogħtija,
lil kull uffiċjal awtorizzat minnu, bil-miktub, biex jaġixxi
f’dak l-isem, għal xi wieħed mill-għanijiet ta’ dawn ir-
regolamenti;

"għasfur" tfisser għasfur ta’ kwalunkwe speċi ta’
għasfur inkluż, iżda mhux limitat biss għal, kwalunkwe
tip ta’ tjur bħal papri, wiżż, tiġieġ u dundjani; 

 "sid" jew "kustodju" tfisser kull persuna jew
persuni naturali jew legali responsabbli, għal jew li
jieħdu ħsieb, l-annimali, kemm fuq bażi  permanenti u
kemm fuq bażi temporanja;

Kap. 437.

"sieħeb fil-kummerċ" għandu jkollha l-istess tifsira
kif provdut fl-artikolu 2 tal-Att dwar is-Servizzi
Veterinarji u għandha tinkludi l-Istati Membri tal-
Unjoni Ewropea;

Jemenda r-
regolament 3 
tar-regolamenti 
prinċipali. 

5. Fil-verżjoni bl-Ingliż, fir-regolament 3 tar-regolamenti
prinċipali, il-kliem "or keepers take all" għandhom jiġu sostitwiti bil-
kliem "or keepers shall take all".

Iżid regolamenti 
ġodda mar-
regolamenti 
prinċipali. 

6. Minnufih wara r-regolament 3 tar-regolamenti prinċipali
għandhom jiżdiedu r-regolamenti ġodda li ġejjin:

Jissostitwixxi r-
regolament 4 
tar-regolamenti 
prinċipali.

7. Ir-regolament 4 tar-regolamenti prinċipali għandu jiġi
sostitwit bir-regolament ġdid li ġej:

"4. Is-Servizz Veterinarju għandu jiżgura li sidien u
kustodji qegħdin isegwu l-kundizzjonijiet li taħthom l-annimali
(minbarra l-ħut, rettili jew amfibji) jkunu mrobbija jew
miżmuma, waqt li jieħu kont tal-ispeċi tagħhom u l-livell ta’
żvilupp, adattament u domestiċità tagħhom, u għall-bżonnijiet
fiżjoloġiċi u etoloġiċi tagħhom skont l-esperjenza stabbilita u t-
tagħrif xjentifiku, iħarsu d-dispożizzjonijiet stabbiliti fl-Iskeda.".

"tmigħ sfurzat ta’ għasfur" tfisser proċess li
jikkaġuna li għasfur jikkonsuma aktar ikel minn kemm
jikkonsuma volontarjament għasfur tipiku tal-istess
speċi. Metodi ta’ tmigħ sfurzat jinkludu, iżda mhux
limitat għal, meta l-ikel jingħata permezz ta’ tubu jew
apparat ieħor li jkun ġie mdaħħal fl-esofagu tal-
għasfur.".

"Projbizzjoni 
ta’ tmigħ 
sfurzat ta’ 
għasfur.

3A. (1)  L-ebda persuna ma għandha titma’
b’mod sfurzat għasfur bil-għan li tkabbar il-fwied tal-
għasfur akbar mid-daqs normali. 

(2)  L-ebda persuna ma għandha tikkaġuna jew
tippermetti li persuna oħra titma’ b’mod sfurzat għasfur
kif imsemmi fis-subregolament (1). 

Projbizzjoni 
tat-trobbija 
għall-pil.

3B. (1) L-ebda persuna ma għandha żżomm
annimali biss jew primarjament:

(a) għat-tbiċċir, kemm jekk minnu jew
minn ħaddieħor, għall-valur tal-pil tagħhom; jew

(b) għat-tnissil ta’ frieħ għal tali tbiċċir.
(2)  L-ebda persuna ma għandha tikkaġuna jew

tippermetti li persuna oħra żżomm annimali kif imsemmi
fis-subregolament (1).

(3) Ir-referenzi f’dan ir-regolament għaż-żamma
ta’ annimali għat-tbiċċir jew għat-tnissil ta’ frieħ għat-
tbiċċir jinkludu ż-żamma ta’ annimali jew it-tnissil ta’
frieħ għal bejgħ għat-tbiċċiir rispettivament.".

Iżid regolament 
ġdid mar-
regolamenti 
prinċipali. 

8. Minnufih wara r-regolament 6 tar-regolamenti prinċipali
għandu jiżdied ir-regolament ġdid li ġej:

Jemenda r-
regolament 8 
tar-regolamenti 
prinċipali.

9. Minnufih wara s-subregolament (2) tar-regolament 8 tar-
regolamenti prinċipali għandu jiżdied is-subregolament ġdid li ġej:

"(3) Fejn id-Direttur ikollu raġuni valida biex jemmen li
twettaq reat kontra dawn ir-regolamenti u li jkun xieraq li tiġi
imposta penali amministrattiva skont l-artikolu 47 tal-Att, id-
Direttur għandu jipproċedi skont id-dispożizzjonijiet tal-
imsemmi artikolu 47 tal-Att.".

Jemenda l-
Iskeda li tinsab 
mar-regolamenti 
prinċipali.

10. Il-partita 19 tal-Iskeda li tinsab mar-regolamenti prinċipali
għandha tiġi sostitwita bil-partita ġdida li ġejja: 

"19. Sakemm ikunu adottati d-dispożizzjonijet speċifiċi
dwar mutilazzjonijiet skont il-proċedura stabbilita fl-artikolu 7
tal-Att dwar is-Servizzi Veterinarji, u mingħajr preġudizzju
għad-Direttiva tal-Kunsill tal-Unjoni Ewropea 2008/120/KEE,
mutilazzjonijiet għal raġunijiet mhux terapewtiċi huma projbiti
fuq annimali mrobbija fit-teritorju ta’ Malta.".

Tħassir u 
riżervi.
L.S. 439.11.

11. Ir-Regolamenti dwar l-Ispezzjoni ta’ Fondi fejn jinżammu
Annimali għall-Produzzjoni huma b’dawn imħassra mingħajr
preġudizzju għal dak kollu li sar jew li naqas milli jsir taħthom.

"Preżentazz-
joni tar-
rapport.

6A. (1) Is-Servizz Veterinarju f’Malta għandu
jissottometti rapport li jinkludi r-riżultati tal-
ispezzjonijiet imwettqa fil-qasam tal-protezzjoni ta’
annimali miżmuma għall-produzzjoni. Dan ir-rapport
għandu jkun indirizzat lill-isħab fil-kummerċ u lill-
Kummissjoni Ewropea.

(2) Skont ma hemm fid-dispożizzjonijiet tal-
Artikolu 6(3) tad-Direttiva tal-Kunsill tal-Unjoni
Ewropea 98/58/KE, ir-rapport għandu jkun konformi
mal-informazzjoni speċifikata fl-Anness tar-Regolament
ta’ Implimentazzjoni tal-Kummissjoni (UE) 2019/723.

(3) Ir-rapport għandu jiġi ppreżentat kull sena,
sal-31 ta’ Awwissu.".

